
Urtarrilaren 21etik martxoaren 2ra

• Rekalde Aretoak Iranzu Antonaren (Iruñea, 1979) erakusketarekin hasiko du
2014. urteko barriek programa.

• barriek Rekalde Aretoaren programa bat da, Bizkaiko Foru Aldundiaren Arte
Sorkuntzaren Bekak jaso dituzten artisten lanak erakusteko abiatua. Helburu na-
gusia gaur egungo arteari buruzko plataforma bat eskaintzea da, gazte sortzaileen
lana erakusteko, eta proposamen artistiko horiek kritika espezializatuari eta jende-
ari zabaltzea. 

• Artista hau Bilbon bizi da eta bertan lan egin du. Arte Ederrak ikasi zituen eta
2005ean UPV/EHUn lizentziatu zen. Dar encuentro izeneko erakusketan aurkez-
ten dituen lanak eredu formalak batzeari buruzkoa da, elementuen konbinazioaren
bidez gauza berriak sortzeari buruzkoa. Estiloen eta egiteko moduen nahasketa
honek beste espazio batzuetan eta beraiek okupatzeko moduetan pentsatzeko
aukeraraino eraman dezake forma.

• Iranzuk, bere lanean, modu ustez ausazko batean, turista batek bezala, har-
tutako irudiak modu esperimentalean erabiltzen ditu. Erakusketan argazkiak,
bideo-proiekzio bat, beren-beregi egindako eskulturak eta in situ egindako
esku hartze espazial bat daude, sortutako tabike berriekin. Tabike horien 
bidez erakusleihoaren benetako espazioa aldatzen da, erakusketarako espazio
aproposa sortzeko.

IRANZU ANTONAIRANZU ANTONA

HURRENGO ERAKUSKETAK 

barriek 2014. Bizkaiko Foru Aldundiaren Sorkuntza Artistikorako Bekak

Martxoak 4-Apirilak 3: TAXIO ARDANAZ 

Apirilak 15-Maiatzak 18: LOURDES DE LA VILLA  

Maiatzak 20-Uztailak 6: MIKELDI PÉREZ  

Uztailak 8-Abuztuak 31: IKER SERRANO 

Irailak 2-Urriak 12: ALVARO GIL 

Laguntzailea:



ERAKUSKETA

Desira formagabea dago bestelako formekiko. Toki berri baten, galeria batzuen,
korridore batzuen, bizitzeko eta pentsatzeko modu berri baten desira.1

Argazkigintza turistikoaren osagai fetixizatzaileak, azkenean, sakratutasuna
kentzen die arkitekturaren historian izan diren ikono handiei. Ikuskari bilakatu-
tako irudi bihurtzean, berdindu egiten ditu New Yorkeko Lever House eta Gre-
zia zaharreko aztarna tenplarioak. Argazkiek, eraikin guztiak hartzeko grina
lizunak bultzatuta, traizio egiten diote beren egiturari, beren formak desitxu-
ratzen dituzte. Kameraren begiradak etxe-orratzak bahitzen ditu, eta haietaz
jabetzen da. Beste norabait eramaten ditu. Erreproduzigarritasun digitalaren
dinamikan sartuta eta kontsumoko objektu bilakatuta, turismo globalizatuaren
industriaren barruan. 

Aretoan talka egiten dute bi paradigma formalek, gorputza eta inguruko espa-
zioa ulertzeko bi moduk, testuinguru urrun eta desberdinei dagozkien bi ideo-
logia eraikitzailek. Seagram Building diseinatzean, Mies van der Rohek
arkitektura grekoaren hirualdeko ordena aipatzen du: harroinak atarte-lana egi-
ten du, fusteak bulegoen erdiko atala hartzen du barne, eta kapitelak azkena
ematen dio eraikinaren egiturari. Ezin da hausturarik egon, zitazionalitaterik ez
badago. Eta modernotasuna kultura eurozentrikoaren zutabeen gainean erai-
kitzen da eta proiektu ilustratuaren lehen pitzaduren gainean finkatzen da. 

Seagram, beharbada nazioar-
teko estiloko eraikinik enblema-
tikoenetako bat dena,
modernotasunari dagokion sis-
tema kapitalistaren korporati-
bismoaren eta goraldiaren
sinboloa da. Barrualdean, espa-
zioak eta gorputzak banatzen
dira. Barnean bulegoak hartuko
dituzten espazioak, lan-eman-
kortasuna lortzeko gizakien

errendimendua programatzeko erabiltzen diren gelak. 

Arkitektura diziplina gisa har dezakegu. Foucaulten arabera, arkitekturak,
batez ere, espazioan banatzen dituelako norbanakoak. Tokiak esleitzen ditu,
eta gorputzak, mailak eta haien artean ezartzen diren botere-harremanak an-
tolatzen ditu. Ordenan jartzen du jendetza, norbanakoen berezitasunak gutxi -
tzeko. 

Zentzu askotan, gorputza go-
goan erabiltzea da arkitektura
guztien abiaburua, eta, hala,
espazioaren kontzeptualiza-
zioaren oinarri bilakatzen da.
Zutabe grekoaren formak es-
pazioari buruzko ikuskera an-
tropozentrikoaren berri
ematen digu. Era berean joka -
tzen dute zutabeen entasiak,
entablamenduaren makurdu-

rak edo gizakiaren begiradapean irudi perfektua izateko grekoek beren ten-
pluetan egin zituzten zuzenketa optikoek. 
Gorputzak dei egiten dio subjektibotasunari, gogoratzen duten baina ez diren,
ematen duten baina ez diren berrasmatutako eskultura-zatikiak bezala erakus-
ketako espazioan agertzen diren beste forma batzuen desio formagabeari.
Aurrekoek aipatzen dituzten formak, aipatzearekin batera eraldatzen diren 
formak. Agian orain arte pentsaezinak edo imajinaezinak ziren formak. 
Agerraldi honetan, estiloen eta egikeren nahasketa honetan, nola-halako
muga batera eramaten da forma. Eztanda batera. Eta zerbaitek iradokitzen du
bestelako espazioak erabili ahal direla gogoan, bestelako moduak espazioak
okupatzeko eta/edo haietan bizitzeko, bestelako moduak haien barruan ego-
teko eta izateko.

Maite Garbayo Maeztu

ARTISTA www.iranzuantona.com

Iranzu Antona (Iruñea, 1979) Arte Ederretan lizentziaduna da Euskal Herriko
Unibertsitatean (UPV/EHU). Hainbat tailerretan hartu du parte, besteak beste,
Falsos márgenes: mucho ruido y pocas nueces tailerrean, Txuspo Poyok 
koordinatuta Bilbao Arte Fundazioan (2010), eta Organigrama tailerrean, Ibon
Aranberriren eskutik, Bartzelonako Tàpies fundazioan (2011). Iruñeko Udalak
antolatzen duen Artista Gazteak lehiaketako lehen saria irabazi zuen 2007an,
eta Nafarroako Gobernuaren zein Bizkaiko Foru Aldundiaren hainbat beka eta
laguntza jaso ditu. 

Bakarkako hainbat erakusketa egin ditu, hala nola, Los clásicos reconfortan,
Iruñeko Ziudadelako Polvorín aretoan (2011). Taldeka, beste hainbat erakuske-
tatan hartu du parte: Beldurrarentzat Beranduegi, Zuhar Iruretagoienarekin
Egia erakusketa aretoan, Donostia (2008), Puertas Abiertas Residentes 2009,
Bilbao Arten, eta Ertibil Bizkaia 2010 erakusketa ibiltaria, Bilboko Rekalde Are-
toan inauguratua.  

1 Jaques Derrida, “La metáfora arquitectónica” (Metafora arkitektonikoa), hemen: DERRIDA, J., No escribo
sin luz artificial (Ez dut argi artifizialik gabe idazten), Cuatro ediciones, Valladolid, 1999, 133-140 or.

